
181. On adoptas chazublo vice propozita kazulo (III, 42) per 9 yes, 1 ajorno.

182. On admisas inklinar kun mixita senco, t. e. quale tranzitiva e netranzitiva kune (decido 126, III, 466) per 9 yes, 2 no.

183. On adoptas satisfacar en la sequanta uzo : « satisfacar devo, obligo, kontrato, promiso, kondiciono », ne en la senco di kontentigar (III, 161) per 11 yes.

184. On repulsas efikar vice igar izolita, ed anke quale sufixo (III, 161) per 8 no, 2 yes.

185. On adoptas blotisar vice propozita blotar (III, 7) per 9 voci kontre 2.

186. On adoptas brando en la senco propozita (III, 7) per 7 voci kontre 4.

187. On adoptas brandio vice brando (III, 7) per 8 voci kontre 2.

188. On adoptas kandida (III, 9) per 10 voci kontre 1.

189. On adoptas legacar (III, 9) per 9 voci kontre 1.

190. On adoptas levriero (III, 9) per 8 voci, 1 ajorno.

191. On adoptas squatar vice propozita squotar (III, 11) per 8 voci kontre 3.

192. On adoptas taliar vice propozita tayar (III, 11) e tayo vice talio, per 8 voci kontre 3.

193. On adoptas para-suno vice parasolo, qua esas supresata ; per 9 voci.

194. On repulsas kolpar (III, 35) per 8 voci kontre 2[1].

195. On adoptas agnelo en la senco di mutonyuno (precipue religiala e poeziala), konservante mutono ; per 8 yes, 3 no.

196. On repulsas agno vice mutono, per 9 no, 2 yes.

197. On repulsas shafo vice mutono, per 9 no, 1 yes.

198. On repulsas reglo vice regulo, per 8 no, 3 yes.

199. Exter matro (ankore diskutata) on admisas nul altra specala radiki femina vice derivaji (III, 144), per 9 no, 1 ajorno.

200. On repulsas la personala pronomi propozita III, 145 ; per 11 no.


	↑ La plumulteso judikis, ke stroko suficas anke en ludo.

